
Openbaring 10 ontvang op 6 Augustus 2018 

“Aan jou spreek EK in jou hart, MY kneg! Raak weer stil 
en fokus op MY Woord en teken op die Stem van MY 
Vaderhart.  
Kyk, daar is weinig knegte, so min, en min het nog MY 
Opdrag ter harte geneem van Deuteronomium 28 en 
ook die seën en belofte van MY Klipwiel. MY Woord is 
Getrou en MY Opdragte sal by elkeen van julle uitkom 
op welke manier EK dit aan julle oordra. Die jong vrou 
het begin dans om MY Boom! Aan MY knegte wat wel 
MY Opdrag uitvoer en na MY Stem luister volgens MY 
Liefde, aan julle behoort die Koninkryk van MY 
Hemele! MY Klipwiel draai alreeds in julle! Elkeen van 
MY kinders, boodskappers, profete en knegte wat na 
MY Wet van Liefde luister en uitvoer, elkeen van julle 
sal saam MY kom sit en Ons sal saam die prag van die 
Ewige Lewe smaak! Waarom wil EK dit nou alleen 
smaak? EK soek MY kinders terug hier by MY in MY 
Huisgesin. 
Julle wat klaar die Gelofte aan MY kom aflê en julle 
harte vir MY kom gee het in Gees en Waarheid, tot 
julle wil EK spreek: Durf nie louwarm of koud word 
nie, want julle sal MY Beloftes nie ontvang soos EK 
verklaar het in die skrifte van ouds en MY huidige 
Woorde nie. Laat MY teenpool jou nie van MY Weg af 
laat verdwaal nie. Rig julle oë op MY, EK IS WAT EK IS! 

MY Boerevolk in MY Suid-Afrika en aan julle wat 
landuit verkeer as gevolg van die dreigemente van MY 
teenpool, EK IS SPREEK met Liefde tot julle. Julle moet 
begin verstaan dat EK, as julle VADER, julle moet tugtig 
wanneer julle dinge doen en aanvang wat julle siele 
skade aanrig. MY Wet en Verordeninge het EK ingestel 
deur MY Wysheid en ook deur MY Waarheid, deur MY 
as Seun van die Adam! Dit het EK gedoen om julle te 
probeer terugkry uit LIEFDE, vir LIEFDE en in LIEFDE. 
Julle sal moet verstaan dat EK as VADER en SKEPPER 
julle nooit sal dwing en teen julle vrye wil sal handel 
om julle te kry om MY weer lief te hê nie. Maar 
waarom MY Reddende Hand nie aangryp nie? Lees MY 
Skrifte, bestudeer MY Openbarings en gaan leer van 
MY Beloftes. EK IS Getrou aan MY Ewige Woord! In die 
oeroue ewige bestaan van MY Krag en Lig was die 
Woord en tot aan die oneindigheid van oneindighede 
sal die Woord bly! EK IS die Lewende Woord in julle 
harte wat met julle pleit om julle aangesig af te keur 
van die wêreldse gode! EK IS daardie sagte Stem wat 
jou lei in jou hart, daardie einste Stem wat julle soveel 
kere bevraagteken met die woorde van julle verstand 
‘Maar dit kan nie wees nie!?’ 
EK het ‘n Gelofte met jou gesluit te Bloedrivier, MY 
Boerevolk! Julle was gehoorsaam tot MY in Waarheid 
en Geloof, daarom het EK die Oorwinning gegee. Om 
MY Ewige Liefde vir jou te bevestig het EK weer ‘n 
Verbonds-Gelofte met jou gesluit te Filadelfia Ark! EK 
het hierdie Huis gekies met MY Regterhand! Dit is MY 
uitnodiging aan jou, MY Boerevolk. MY Hand wat 

uitreik na jou, MY reddingsboei vir julle wat nie op die 
waters kon loop nie! MY Petrus, MY Petrus, waarom 
jou afvalligheid om nie op MY as jou enigste Redding, 
te VERTROU nie? 
Waarlik, waarlik! Daar gaan ‘n baie klein oorblyfsel 
wees na hierdie nag van messe! MY Volk, julle besef 
nie die erns van die gevaar wat om julle briesend brul 
nie! Die gediertes kom uit die gate in julle grond om 
julle te verniel en te pynig! Waarom? Omdat julle nie 
julle grond gesuiwer, voorberei het en nooit MY saad 
wat ek gesaai het, laat groei met MY reëns en 
laatreëns nie! Huidig val baie saad op die klipharde 
grond van julle harte en die wind kom en neem MY 
saad - soekend na ander grond. Maar julle moet weet 
dat MY Wind bring MY Saad weer oor julle grond nou 
in hierdie tyd. MY vraag aan julle is: Waarmee is julle 
nou besig? Het jy al ‘n hart van vlees? Is jy voorbereid 
vir MY laatreëns? Skep jy olie uit MY Fontein? Eet jy 
MY brood en voed jy jou siel met MY Liefde en 
Waarheid? Drink jy MY Wyn? 
Weereens, roep EK elkeen van julle om soos die 
verlore seun, terug te kom Huis toe. Al hoe julle dit 
kan doen, is wanneer julle begin dink met julle harte 
en MY Gebod van Liefde aan te gryp met vurige passie 
vir MY en jou saak! EK doen besoeking en waarmee EK 
jou besig gaan vind is heeltemal jou besluit. Bewerk 
jou grond en wees besig met jou naaste in hierdie tyd. 
Doen MY Liefde en laat MY Klipwiel in jou draai! Gee 
jou grond vir MY en heers! 
Skryf nog net hierdie woorde vir nou: 
Wees geseënd in die Aarde deur MY Bloed gekoop!” 

 
 

DIE GELOFTE 

 
Julle gelofte is as volg: 
Onse El, ons Vader, ons ewige Man, vir U ons Meester 
en vir ons volk. Voor U en U skare van engele in hemel 
en op aarde, maak ons dié gelofte, dat ons U Huis sal 
bou, die Vesting vir die Dogter van Sion. Ons en ons 
vaders, die vaders van hemel en aarde staan as een, 
met een hart, deur U verenig om U Liefde en U 
Barmhartigheid te bring tot diegene wat suiwer van 
hart en wese voor U mag staan. Ons bring ons lewens 
as eersgeborenes uit U Lewe en offer dit aan U, ons 
Maker en ons Man, sodat U kinders en naamgenote 
hulle skuiling en ewige verweer sal vind in die Huis 
deur U gestig. Neem ons lewens as offer, sodat ons 
mag terugkeer na ons Bron, sodat U Naam geheilig 
mag word en U ewige Apartheid mag heers in ons in 
die ewigheid. U Naam ter ere, Amein. 

Lesing 9 - 16 Maart 2022 - Die Laatreëns vir Dogter van Sion Bruid 


